[image: image1.png]Bosnai Hercegovina
BRCKO DISTRIKT

Bosne i Hercegovine
VLADA BRCKO DISTRIKTA
Odjeljenje - Odjel za obrazovanje

Bulevar Mira 1. 76100 Brcko Distrikt BiH
Telefon: 049 214 503. Faks: 049 214 503.

www.bdcentral.net
obrazovanje@bdcentral.net

BbocHa un XepueroeuHa
BPYKO AUCTPUKT

BocHe n XepuerosuHe
B/NAAA BPHKO AUCTPUKTA

Oajesperbe - Oajen 3a obpasoBatbe

bynesap Mupa 1. 76100 bpuko OucTpukt buX
TenedoH: 049 214 503. dakc: 049 214 503.





	Broj predmeta:
	02-000325/18

	
	

	Broj akta:
	07-1154SO-010/19

	
	

	Datum,
	21.5.2019. godine

	Mjesto,
	Brčko


 
Na osnovu člana 22. Zakona o Vladi Brčko distrikta Bosne i Hercegovine („Službeni glasnik Brčko distrikta BiH“, broj: 22/18 i 49/18) i člana 48. stav (4) Zakona o obrazovanju odraslih u Brčko distriktu Bosne i Hercegovine („Službeni glasnik Brčko distrikta BiH“, broj 50/18), šef Odjeljenja za obrazovanje d o n o s i

PRAVILNIK

O NAČINU ORGANIZOVANJA, PROVOĐENJA, DUŽINI TRAJANJA, POTREBNOM FONDU SATI ZA STICANJE SREDNJE STRUČNE SPREME, PROGRAMA PREKVALIFIKACIJE, PROGRAMA OSPOSOBLJAVANJA I PROGRAMA BRZE OBUKE ZA POTREBE POSLODAVCA

DIO PRVI – OPĆE ODREDBE

Član 1.
(Predmet) 

Pravilnikom o načinu organizovanja, provođenja, dužini trajanja, potrebnom fondu sati za sticanje srednje stručne spreme, programa prekvalifikacije, programa osposobljavanja i programa brze obuke za potrebe poslodavca (u daljnjem tekstu: Pravilnik) uređuje se način organizovanja, provođenja, dužina trajanja, potrebni fond sat za sticanje srednje stručne spreme, programa prekvalifikacije, programa osposobljavanja i programa brze obuke za potrebe poslodavca.

Član 2.
(Ispitna komisija za provjeru znanja)

(1) Provjeru znanja iz programa utvrđenih Zakonom o obrazovanju odraslih u Brčko distriktu Bosne i Hercegovine (u daljnjem tekstu: Zakon) provodi ispitna komisija koju imenuje direktor organizatora obrazovanja odraslih (u daljnjem tekstu: organizator).
(2) Komisija iz stava (1) ovog člana sastoji se od tri člana: predsjednik ispitne komisije, ispitivač i stalni član.

(3) Ispitivač je nastavnik koji ima odgovarajući profil i stručnu spremu za određeni nastavni predmet kao i u redovnom obrazovanju.

DIO DRUGI – NAČIN ORGANIZOVANJA I PROVOĐENJA  POLAGANJA ISPITA I 

                         POTREBAN BROJ SATI ZA STICANJE SREDNJE STRUČNE SPREME

 POGLAVLJE I. NAČIN ORGANIZOVANJA I PROVOĐENJA POLAGANJA ISPITA

Član 3.
(Način polaganja ispita za osnovno obrazovanje)

Način polaganja ispita za osnovno obrazovanje organizuje se kako slijedi:

a) ispiti za I., II. i III. razred osnovne škole polažu se kao cjelina;

b) ispiti za IV., V., VI., VII., VIII. i IX. razred mogu se polagati: 

1) za jedan razred,

2) za dva uzastopna razreda,

3) za jedan predmet ili grupu predmeta u okviru jednog razreda,

4) za jedan predmet ili grupu predmeta u okviru dva uzastopna razreda.

Član 4.
(Način polaganja ispita za programe obrazovanja odraslih)

(1) Rokove za polaganje ispita, kao i raspored ispita u pojedinim ispitnim rokovima utvrđuje organizator.

(2) Polaznik podnosi prijavu za polaganje ispita za programe obrazovanja odraslih.

(3) Uz prijavu za polaganje ispita kandidat prilaže svjedočanstvo o završenom razredu osnovne, odnosno srednje škole u zavisnosti koji razred upisuje i izvod iz matične knjige rođenih.

(4)  Polaganje ispita odobrava direktor organizatora.

(5) Ispiti se sastoje od praktičnog, pismenog i usmenog dijela u skladu s nastavnim planom i programom obrazovanja odraslih.

(6) U toku jednog dana kandidat može polagati samo:

a) praktični dio ispita s odbranom ili

b) pismeni dio ispita iz dva nastavna predmeta ili

c) usmeni dio ispita iz tri predmeta ili

d) pismeni dio iz jednog predmeta i usmeni dio iz dva nastavna predmeta.

(7) Organizator je dužan obavijestiti Odjeljenje za obrazovanje (u daljnjem tekstu: Odjeljenje) o rasporedu, vremenu i mjestu polaganja ispita.

(8) Obavještenje o polaganju ispita sadrži:

a) broj kandidata;

b) sastav ispitnih komisija;

c) mjesto i vrijeme polaganja ispita.

(9) Obavještenje iz stava (8) ovog člana objavljuje se na oglasnoj ploči organizatora, najkasnije sedam dana prije početka polaganja ispita. 
(10) Ispiti se održavaju u prostorijama organizatora, a praktični dio ispita može se održati i van prostorija organizatora, npr. radionice i laboratoriji.

(11) U prostorijama iz stava (10) ovog člana može raditi samo jedna ispitna komisija.
Član 5.
(Način polaganja praktičnog dijela ispita za programe obrazovanja odraslih)

(1) Zadatke za praktični dio ispita utvrđuje ispitna komisija, na prijedlog ispitivača.

(2)  Vrijeme za praktični dio ispita, tj. za izradu zadatka ne može biti duže od šest sati.

(3) Zadaci za praktični dio ispita s najdužim vremenom za njegovu izradu štampani su na jednoobraznom papiru tj. listiću, koji je ovjeren pečatom organizatora.

(4) Broj listića mora biti za pet veći od broja polaznika koji su pristupili polaganju ispita.

(5) Polaznik izvlači listić i radi praktični dio ispita tj. zadatak, u prisustvu najmanje jednog člana ispitne komisije.

(6) Praktični dio ispita polaznik obrazlaže pred ispitnom komisijom.

(7) Ocjenu praktičnog dijela ispita utvrđuje ispitna komisija, na prijedlog ispitivača, na osnovu rezultata urađenog zadatka i usmenog obrazloženja.

Član 6.
(Način polaganja pismenog dijela ispita za programe obrazovanja odraslih)

(1) Za pismeni dio ispita ispitivač predlaže tri teme ili tri grupe zadataka.

(2) Ukoliko pismeni dio ispita polaže istovremeno veći broj polaznika, za pismeni dio se mogu dati iste teme, odnosno isti zadaci.

(3) Pismeni dio ispita traje najviše dva nastavna časa, odnosno 90 minuta.

(4) Polaznik radi pismeni zadatak u prisustvu najmanje jednog člana ispitne komisije.

(5) Pismeni dio ispita, uz kratko obrazloženje rada, ispravlja i ocjenjuje ispitivač, dok ostali članovi ispitne komisije svojim potpisom potvrđuju, odnosno ne potvrđuju predloženu ocjenu ispitivača.

(6) Nedovoljna ocjena iz pismenog dijela ispita ne može biti prepreka za polaganje usmenog dijela ispita, na koji je polaznik obavezan izaći poslije polaganja pismenog dijela ispita.

Član 7.
(Način polaganja usmenog dijela ispita za programe obrazovanja odraslih)

(1) Na usmenom dijelu ispita polaznik dobija po tri pitanja za svaki predmet, ako nastavni programi nisu urađeni po modularnoj metodologiji.

(2) Ako su nastavni programi urađeni po modularnoj metodologiji polaznik dobija po:

a) dva pitanja za svaki modul u opće obrazovnim i stručno-teoretskim predmetima;

b) jedno pitanje za svaki modul za praktičnu nastavu.

(3) Pitanja za usmeni dio ispita štampana su na jednoobraznom papiru tj. listiću, koji je ovjeren pečatom organizatora.

(4) Broj listića mora biti za pet veći od broja polaznika koji su pristupili polaganju usmenog dijela ispita.

(5) Polaznik može jednom promijeniti listić s pitanjima, što se unosi u zapisnik i može se uzeti u obzir prilikom zaključivanja ocjene.

(6) Priprema polaznika za usmeni odgovor na ispitu traje najduže deset minuta.

(7) Usmeni dio ispita za svakog polaznika traje najduže 20 minuta, a za praktičnu nastavu najduže 30 minuta.

(8) Usmeni dio ispita obavlja ispitna komisija u punom sastavu.

Član 8.
(Utvrđivanje opće ocjene)

(1)  Prilikom utvrđivanja opće ocjene iz predmeta kod kojih je obavezan pismeni dio uzima se u obzir i ocjena iz usmenog dijela.

(2) Ako polaznik iz neopravdanih razloga odustane od ispita koji je započeo, smatra se da ispit nije položio.
(3)  Opću ocjenu utvrđuje ispitna komisija, na prijedlog ispitivača.

(4) Članovi ispitne komisije se izjašnjavaju pojedinačno.

(5) Ukoliko se neki od članova ispitne komisije ne slaže s predloženom ocjenom, izdvaja svoje mišljenje, što se upisuje u zapisnik.

(6) Uspjeh polaznika postignut polaganjem ispita, odnosno drugog oblika nastavnog rada, ocjenjuje se općom ocjenom kao uspjeh redovnih učenika, s tim što se vladanje ne ocjenjuje.

(7) Kada položi sve ispite utvrđene nastavnim planom i programom za utvrđeni program obrazovanja odraslih polaznik je završio razred.

Član 9.
(Ispitni rokovi)

(1) Ispiti se održavaju u sljedećim ispitnim rokovima:

               a) januarsko-februarskom ispitnom roku,

               b) junskom ispitnom roku i

               c) augustovskom ispitnom roku.

(2) U opravdanim slučajevima organizator može odobriti najviše dva dodatna vanredna roka u trajanju od 15 dana.

Član 10.
(Obrasci)

(1) Prijavljivanje polaganja ispita vrši se na obrascu prijave.

(2) O polaganju ispita vodi se zapisnik na utvrđenom obrascu.

(3) Obrasci iz stava (1) i (2) ovog člana utvrđeni su Pravilnikom o sadržaju, oblicima te načinu vođenja i čuvanja andragoške dokumentacije i evidencije i izdavanju javnih isprava.

POGLAVLJE II. FOND SATI I DUŽINA TRAJANJA 

Član 11.
(Fond sati nastavnog predmeta)

(1) Fond sati nastavnog predmeta programa obrazovanja odraslih za sticanje srednje stručne spreme ne može biti manji od 50% (pedeset posto) od broja nastavnih sati utvrđenih nastavnim planom i programom za redovno obrazovanje, bez obzira na oblik izvođenja nastave.

(2) Fond sati nastavnog predmeta programa prekvalifikacije ne može biti manji od 50% (pedeset posto) od broja nastavnih sati utvrđenih nastavnim planom i programom za redovno obrazovanje.

(3) Praktična nastava, odnosno praktični rad izvodi se u punom fondu sati utvrđenim nastavnim planom i programom kao i za redovno obrazovanje.

Član 12.
(Vrijeme izvođenja programa osposobljavanja i usavršavanja)

(1) Vrijeme izvođenja programa osposobljavanja traje najkraće 120 nastavnih sati.

(2) Izuzetno od stava (1) ovog člana vrijeme izvođenja programa osposobljavanja za jednu ili manji broj radnih operacija koje se stiču pretežno individualnim nastavnim radom, traje najkraće 60 nastavnih sati.
(3) Vrijeme izvođenja programa usavršavanja traje: 

a) najkraće 150 nastavnih sati, za obnavljanje i dopunjavanje stečenog znanja i vještina te sticanje novog znanja u struci istog nivoa složenosti;

b) najkraće 500 nastavnih sati za poslove višeg stepena složenosti.

(4) Izuzetno od stava (3) tačka b) ovog člana, vrijeme izvođenja  programa obrazovanja za informatiku može trajati manje od 500 nastavnih sati.

POGLAVLJE III. BRZA OBUKA ZA POTREBE POSLODAVCA

Član 13.
 (Brza obuka za potrebe poslodavca)

Ukoliko na području Brčko distrikta BiH poslodavac namjerava zaposliti veći broj lica na srodnim radnim mjestima za koja su neophodna specifična znanja i vještine, poslodavac može osigurati potreban broj zaposlenika kroz  brzu obuku potrebe poslodavca (u daljnjem tekstu: brza obuka) koja se organizuje posredstvom Odjeljenja. 
Član 14.
(Zahtjev za organizovanje brze obuke)
(1)  Poslodavac iz člana 13. ovog pravilnika podnosi zahtjev za organizovanje brze obuke za potrebe poslodavca (u daljnjem tekstu: zahtjev) Odjeljenju. 

(2)  Zahtjev sadrži podatke o:

a) poslodavcu;

b) podatke o djelatnosti koju  poslodavac obavlјa;

c) podatke da li se radi o otvaranju novih pogona ili proširenju postojećih;

d) broj upražnjenih radnih mjesta koje treba popuniti s opisom poslova tih radnih mjesta.

(3)  Zahtjev treba biti detalјno obrazložen.

(4)  Uz zahtjev se prilaže:

a) izvod iz sudskog registra;

b) dokazi o početku rada privrednog subjekta na području Brčko distrikta BiH, tj. dokaze o otvaranju pogona ili proširenju postojećih pogona;

c) podatak o broju radnih mjesta koja treba popuniti;

d) opis radnog mjesta iz tačke c) ovog stava;

e) podatak o stepenu i profilu stručne spreme koju trebaju imati lica kako bi, uz dodatnu brzu obuku, mogli uspješno obavlјati poslove konkretnog radnog mjesta;

f) ovjerena izjava o eventualnom davanju na korištenje pogona i mašina za provođenje  praktičnog dijela nastave, odnosno obuke;

g) ovjerena izjava o eventualnom sufinansiranju  brze obuke; 

h) ovjerena izjava o preuzimanju obaveze zapošlјavanja lica koja su uspješno završila brzu obuku.

Član 15.
(Uslovi za organizovanje brze obuke) 

Poslodavac može organizovati brzu obuku ako:

a) ima sjedište ili obavlјa djelatnost na području Brčko distrikta BiH;

b) ima namjeru zaposliti veći broj lica na srodnim radnim mjestima u toj djelatnosti, za koje su potrebna specifična znanja i iskustva;

c) poslodavac otvara nove pogone ili proširuje postojeće pogone;

d) postoje upražnjena radna mjesta za koja je potrebna brza obuka koja se namjerava organizovati;

e) preuzima obavezu zapošljavanja nekog od lica koja su završila brzu obuku;

f) sufinansira provođenje brze obuke;

g) je u mogućnosti osigurati uređaje i mašine za organizovanje brze obuke, tj. ako ima vlastite  uređaje i mašine ili ih koristi na osnovu zaklјučenog ugovora s drugim poslodavcem ili s nekim drugim registrovanim organizatorom obrazovanja odraslih na području Brčko distrikta BiH;

h) ima osiguran prostor potreban za obavlјanje praktičnog dijela brze obuke, bilo da se radi o prostoru u vlasništvu poslodavca ili koristi prostor na osnovu ugovora s drugim poslodavcem ili nekim drugim organizatorom obrazovanja odraslih na području Brčko distrikta BiH.

Član 16.
(Prethodno ispitivanje zahtjeva)

 (1) Zahtjev se podnosi Odjeljenju.
 (2) Uz zahtjev  se dostavlјaju podaci i prilozi iz člana 14. Pravilnika.

 (3) Po prijemu zahtjeva, Odjeljenje provjerava da li je zahtjev uredan i potpun.

 (4) Na osnovu dostavlјenih priloga Odjeljenje procjenjuje opravdanost organizovanja brze obuke.

 (5) U slučaju neurednog ili nepotpunog zahtjeva, Odjeljenje postupa u skladu sa Zakonom o upravnom postupku Brčko distrikta Bosne i Hercegovine.

Član 17.
(Postupanje po zahtjevu)

(1) Ukoliko je zahtjev uredan, potpun i sadrži dovolјno podataka koji ukazuju na opravdanost organizovanja brze obuke, šef Odjeljenja donosi rješenje o ispunjavanju uslova za provođenje brze obuke. 

(2) Nakon izdavanja rješenja iz stava (1) ovog člana, Odjeljenje šalјe upit Zavodu za zapošljavanje Brčko distrikta BiH (u dalјnjem tekstu: Zavod za zapošlјavanje) radi pribavljanja podataka o broju lica prijavlјenih na Zavod za zapošlјavanje, s potrebnim  stepenom i profilom stručne spreme, koju je naveo poslodavac u svom zahtjevu.

(3) U roku od 30 dana od dana donošenja rješenja iz stava (1) ovog člana Odjeljenje određuje organizatora koji realizuje stručno-teorijsku nastavu, koji u saradnji s poslodavcem priprema i objavljuje nastavni plan i program izrađen po modularnoj metodologiji za brzu obuku.

(4) Zahtjev se ne može usvojiti ako:

a) na području Brčko distrikta BiH organizator  koji provodi brzu obuku nema kapaciteta za provođenje brze obuke ili 

b) poslodavac ne može dati na korištenje ili osigurati mašine i uređaje za provođenje praktičnog dijela brze obuke.
Član 18.
(Program brze obuke) 

(1) Program brze obuke Odjeljenje izrađuje na način da polaznici programa brze obuke dobiju potrebne praktične vještine i teorijska znanja koja garantuju sticanje kompetencija za uspješno obavlјanje poslova konkretnog radnog mjesta.
(2)  Programom brze obuke ne može se predvidjeti trajanje brze obuke kraće od 70 sati niti duže od 150 nastavnih sati teorijske i praktične nastave, što se utvrđuje nastavnim planom i programom za svaku brzu obuku posebno.

(3) Praktični dio brze obuke može se obavlјati kod poslodavca, organizatora obrazovanja ili kod drugog privrednog subjekta koji raspolaže mašinama i drugim tehničkim uslovima za uspješno savladavanje zahtjeva posla konkretnog radnog mjesta.

(4) Stručno-teorijski dio brze obuke obavlјa se kod organizatora koga odredi Odjeljenje.

Član 19. 
(Obaveze Odjeljenja, poslodavca i organizatora u vezi s brzom obukom)

(1) Obaveze Odjeljenja u vezi s brzom obukom su da:  

a) dostavlja upit Zavodu za zapošljavanje u roku od sedam dana od dana konačnosti rješenja iz člana 17. ovog pravilnika;

b) definiše potrebnu strukturu lica koja su prijavljena kod Zavoda za zapošljavanje, odnosno utvrdi potencijalni broj lica za obavljanje brze obuke;

c) odobri nastavni plan i program koji pripremi organizator u saradnji s poslodavcem, a u skladu s potrebnim ishodima učenja, u roku od 30 dana od dana konačnosti rješenja iz člana 17. ovog pravilnika; 

d) odredi organizatora koji vrši stručno-teorijsku nastavu u roku od 30 dana od dana dostavlјanja zahtjeva.
(2) Obaveze poslodavca u vezi s brzom obukom su da: 

a) osigura uslove za realizaciju praktičnog dijela brze obuke;

b) djelimično ili u potpunosti finansira realizaciju brze obuke, ukoliko brza obuka nije finansirana iz sredstava budžeta ili iz donatorskih sredstava;

c) zaposli polaznike brze obuke koji su s uspjehom okončali brzu obuku minimalno na dvije godine.

 (3) Obaveze organizatora u vezi s brzom obukom su da:

a) vodi evidenciju o polaznicima brze obuke;

b) stručno-teorijski dio brze obuke provede u skladu s nastavnim programom;

c) koordinira provođenje praktičnog dijela brze obuke kod poslodavca;

d) provede završnu provjeru znanja i vještina polaznika i izda javno važeći certifikat polaznicima koji su bili uspješni na završnoj provjeri stečenih znanja, vještina i kompetencija. 

(4) Završna provjera obavlјa se u uslovima radnog mjesta i pred komisijom koju imenuje organizator.

Član 20.

(Ugovor o obuci)

 Ugovor o brzoj obuci sadrži sljedeće osnovne elemente:

a) prava i obaveze organizatora s cilјem osiguranja kvalitetne brze obuke;

b) prava i obaveze poslodavca s cilјem osiguranja praktičnog dijela brze obuke;

c) obavezu poslodavca da zaposli polaznike brze obuke koji su s uspjehom okončali brzu obuku minimalno na dvije godine;

d) prava i obaveze polaznika u skladu s programom brze obuke;

e) pravo polaznika da samostalno napusti program brze obuke, u slučaju da su razlozi za napuštanje opravdani, npr. bolest i slično;

f) cijenu realizacije programa brze obuke i opis troškova brze obuke;

g) trajanje programa brze obuke; 

h) način raskida ugovora;

i) način rješavanja sporova;

j) nadležnost suda u slučaju spora.

Član 21.
(Stupanje na snagu)

Ovaj pravilnik stupa na snagu prvog narednog dana od dana objavljivanja u „Službenom glasniku Brčko distrikta BiH“.
Šef Odjeljenja za obrazovanje
Senad Osmanović

PAGE  
2

